
вовед

клубот на млади на црвен крст охрид
веќе 28 години дејствува како посебно
тело во рамките на општинската
организација на најголемото
хуманитарно движење во светот. 

ОД самиот почеток па се до денес,
клубот на млади се стреми кон
промоција на младите и нивните
знаења и способности во општеството,
организирање на активности од млади
за млади во рамките на
организацијата, како  и нивна
мотивација и надградба на
капацитети. 



раководство

со последните избори за раководно тело на
клубот на млади од април 2022 година, со
мнозинството гласови за лидери на клуб на
млади беа избрани борче исакоски и сара
петковска. за членови на координативното
тело на истите избори беа избрани : Калина
стојаноска, ѕвездан јончевски, димитар
назифовски, наталија танеска, бојана
котеска, ивана котеска и ана марија
петковска. 



раководство

Денес, поради одредени измени раководното тело
го сочинуваат : борче исакоски, калина стојаноска,
ѕвездан јончевски, ивана котеска, методија
стојаноски, петар целакоски и стефанија
битолкоска (членови на кт), како и координаторот
на млади - радмила герасимова.

голема важност за работата на клубот минатата
година имаше и првиот координатор за млади -
георги ставрески.



клуб на млади 
низ бројки

107 активни волонтери

214 активности за млади

6748 волонтерски часови



во 2023 година беа редовно одржувани
состаноци на раководството на клубот на
млади на црвен крст охрид. Генерално, се
одржуваше по еден редовен состанок со
координативното тело на месечно ниво, барем
по еден состанок со раководството на
општинската организација, како и со
националното 
координативно тело.
на овие состаноци 
се дискутираше за 
тековни прашања 
поврзани со 
работата на клубот, 
како и за 
организација на 
нови активности.

состаноци на
раководството



врснички 
едукации

Врсничките едукации се едни од најзначајните
активности кои Клубот на млади ги спроведува на
територијата на општина Охрид. Тие всушност
претставуваат едукативни интерактивни
работилници кои се реализираат на принцип врсник
на врсник и се на теми кои се важни за младите, но
не се доволно дискутирани во формалното
образование.

темите кои се
обработуваат се
следните : ментално
здравје, превенција
на болести од
зависности,
сексуално
преносливи
инфекции и трговија
со луѓе.



врснички 
едукации

дополнително, во текот на 2023 година 12 волонтери
од клувот на млади охрид кои учествуваа на тренинг
за ве во 2022 година ги одржаа своите пробни
едукации, и со тоа се здобија со уверенија за
врснички едукатори. следствено на тоа, и
кандидатите за тренери за ве од нашата општинска
организација се здобија со уверенија за тренери по
успешно завршениот процес.

во декември 2023
година беше одржан
уште еден тренинг за
врснички едукатори,
на кој учествуваа 10
волонтери од клубот
на млади во охрид.
тренингот го одржаа
борче исакоски и
христина стојкоска.



прва помош

во текот на 2023 година,
тимовите за прва помош
под водство на георги
ставрески земаа активно
учество на сите културни,
спортски и забавни
активности во градот
охрид, особено за време
на летната сезона.

меѓу настаните кои
беа покриени се и

следниве : концерти
на градски стадион,

настани од охридско
лето, маратони,

настаните од охрид
трчат, едриличарски

регати, спортски игри..



прва помош

со симулациска вежба
на пожар во оемуц „св.
наум охридски“ започна
кампањата за прва
помош во училиштата,
организирана од страна
на тимовите за прва
помош и прва
психолошка помош.

во септември, екипата
која победи на
општинскиот натпревар
по прва помош во
комбиниран состав
учествуваше на
државниот натпревар во
велес, каде го освои
осмото од 30 места.



моќта на моите
способности

во текот на изминатата година беа одржани уште 5
работилници од програмата за развој на меки
вештини - „моќта на моите способности“, иницирана
од раководството на клубот на млади, реализирана
со помош на искусни фасилитатори и наменета за
волонтерите, и општо младите од градот охрид
заинтересирани за надградба на своите капацитети.

учесниците на овие
работилници можеа
да поработат на
своите вештини за :
јавен говор,
решавање на
проблеми, критичко
размислување,
менаџмент на време
и тимски вештини.



редовни состаноци 
на клуб на млади

во текот на изминатата година беа одржани вкупно
30 редовни состаноци на клубот на млади со
најразлична тематика : креативни работилници,
работилници за вештини, предавања и дискусии на
различни теми, отворени состаноци, опуштени
состаноци за дружба и играње мафија. Со тоа, беа
задоволени минимум стандардите за одржување на
барем 24 состаноци на клубот на годишно ниво.



партнерски 
активности

во февруари 2023 година, беше одржана првата
партнерска активност со клубовите на млади од
црвен крст битола и кичево. на истата учествуваа по
10 волонтери од секој клуб на млади, со што беше
поттикнато запознавање и дружба меѓу младите на
работилницата за запознавање и тим билдинг
организирана од страна на раководствата на
клубовите.



ЦКА - ПХВ

изминатиот пхв циклус, 24 младинци под водство на
5 мини ментори - калина стојаноска, бојана
котеска, стефанија битолкоска, мартина
анастасијевска и ѕвездан јончевски, помошник
дисеминаторот борче исакоски и дисеминаторот ана
марија петковска, изработија 5 мали проекти од
различен карактер кои помогнаа многу на различни
целни групи од заедницата.

сите 5 проекти
беа оценети со
највисока фаза
5, сите добија +
поени за
оригиналноста,
додека два од
нив беа оценети
со највисока
оцена - сонце.



ЦКА - ПХВ
менторски средби и
заеднички состаноци 

беа спроведувани редовни
состаноци за фидбек и
консултација со мини
менторите и
дисеминаторите по
спроведената обука.

проект 1 - перфектно различни

организирани две
работилници со деца со

попреченост, изработена
клупа за лица со физички

инвалидитет, и низа други
активности за олеснување на

животот на овие лица во
нашиот град.



ЦКА - ПХВ
проект 2 - оаза на
здравјето

собрани финансии за
уредување на парк во
градска болница охрид
преку организирани 3
активности и акции за
покревање на еколошка
свест. проект 3 - насмевки

собрани финансии за
уредување на домот на
деветчлено семејство

преку 7 хуманитарни
акции, и организирани две

работилници за
социјализација и

описменување на децата.



ЦКА - ПХВ

проект 5 - ѕвездички на
културата

одржани 3 работилници и 3
настани за вмрежување на

група од 23 ученици од
различни етнички заедници,

и подготвен интеркултурен
зборник на песни.

проект 4 - развигорче

организирани 6 едукативни
еколошки работилници за
околу 30 деца од
претшколска возраст, и
уреден нивниот двор во
градинката „развигорче“.



дружби

во текот на цка - пхв циклусот минатата година, за
да се комплетираат сите проекти беше организирана
забава за млади во le petit bistro lihnidos од страна
на раководството на клуб на млади, тимот кој го
водеше циклусот и пхв младинците. на забавата
имаше околу 350 млади од градот, волонтери од
клубот на млади и младинците кои можеа да се
позабавуваат и да се опуштат после напорниот
циклус и работа.



дружби

во месец август, на иницијатива на општинската
организација на црвен крст охрид во организација
на лидерите на клуб на млади од последните 3
мандати беше организиран настанот velestovo
united, на кој учествуваа околу 70 волонтери кои
значително придонесле за развојот на клубот во
последните 10 години. на истиот тие имаа шанса да
се дружат, да се забавуваат, да ги надградат своите
тимски вештини, и да дискутираат за нови идеи и
иницијативи.



дружби

дополнително, во текот
на годината беа
организирани повеќе
активности во природа
од неформален карактер,
додека по повод денот на
вештерките, беше
организирана и забава за
млади во црвен крст.



дружби

со неколку активности
беше одбележана и
неделата на млади, како и
светскиот ден на
волонтеризмот. повторно
традиционално се оддржа
и состанокот за матуранти
за да им се искаже
благодарност на истите за
нивниот труд.



младински
иницијативи

во 2023 година, по одржаната работилница за
проектна работа беа реализирани дел од
иницијативите кои беа разработени на истата на
иницијатива на волонтерите кои ги предложија
идеите. Работилницата беше организирана во
велестово со младинците од цка - пхв циклусите од
2022 и 2023 година како награда за нивниот труд со
буџетот од наградата за пехарот од 2022 година.

една од нив беше
клубот на
читатели кој
започна со работа
во декември на
иницијатива на
волонтерките јана
каралиевска и
исидора маркоска.



младински
иницијативи

дополнително, се формираше и тимот на волонтери
предводени од арсениј ѓоршески кои започнаа со
снимање на младински подкаст на клубот на млади.
тимот се состои од : рахим ѓулиоски, иво георгиески,
лија камбер и исидора маркоска. 

ги охрабруваме и другите волонтери да преземат
иницијатива и да ја реализираат својата идеја
заедно со раководството на клубот на млади.



учество на обуки 
и семинари

минатата година нашите волонтери учествуваа на
повеќе семинари, обуки, кампови и активности
организирани од други општински организации на
црвениот крст, националното друштво, невладини
организации и организации за млади. 
преку овие настани, овие млади се стекнаа со нови
знаења и вештини, но и ја продлабочија
соработката меѓу црвен крст охрид и други
организации од охрид и нашата држава.



поддршка и
логистика

низ текот на целата година волонтерите на клубот
на млади беа активно вклучени во реализација и
одбележување во сите активности на нашата
општинска организација, како на пример
хуманитарните акции или традиционалните
календарски активности според насоките на
нашето национално друштво. на овој начин се
работеше постојано на соработката помеѓу
стручната служба и младите од црвен крст охрид.



поддршка и
логистика

волонтерите од клуб на млади повторно беа дел и од
тимот кој ја подготвуваше претставата „бара“ за
меѓународниот аматерски театарски фестивал
„вдиши театар“ 2023, како и добри домаќини за време
на истиот како придружба на нашите гости. во месец
септември, тие беа поканети од црвен крст требиње
да ја изведат претставата во нивниот град.
дополнително, активно се вклучивме и во
реализацијата на крводарителските акции.



поддршка и
логистика

покрај тоа, младите беа активно вклучени и како
поддршка и логистика на активностите
организирани од други организации, поединци и
институции од нашиот град со кои соработуваме и од
чија што страна беше побарано наше присуство.

се надеваме дека нашата соработка ќе продолжи и
во текот на 2024 година.



во месец ноември, на иницијатива на лидерот на клуб на
млади беше напишан проектот „стопли нечиј дом и срце“
со адаптација на идејата за хуманитарен проект на
претходните координатори за календарски активности.
истиот предвидуваше формирање на 5 групи на волонтери
од клубот на млади кои преку организација на забавни
алтернативни активности би допринесле за враќање на
хуманитарниот карактер на активностите во клубот на
млади, и дополнително, собирање на финансиски средства
за донации за нашиот 
сограѓанин петар попоски.
во истиот учество зедоја
25 волонтери кои 
под лидерство на борче
исакоски, арсениј ѓоршески,
лука доленц, стефанија
битолкоска и софија 
јаковлева испланираа
организација на пет 
активности во нашиот град.

стопли нечиј 
дом и срце



од истите, до овој момент беа реализирани следните
активности во месец декември :

стопли нечиј 
дом и срце

поетско читање

организирано во
соработка со

културолошка
иницијатива „5
до 12“ и shilla -
coffee & bar на

кое учествуваа 11
млади поети.

караоке забава

организирано во
соработка со

liquid -  coffee &
bar на која

специјално се
претставија  10
млади музички

таленти. 

вино & винил

учество со свои
изработки на
настанот од

културолошка
иницијатива „5

до 12“ во
предновогодишен

дух и еуфорија.



младите во 
црвен крст 

покрај овие активности, младите во црвен крст охрид
беа ангажирани и во многу други аспекти од
работењето и нормалното функционирање на
општинската организација, националното друштво и
клубот на млади. 
дел од волонтерите беа активно вклучени во
единиците за спасување на вода, техничката и
административната работа, архивирањето, како и
промоцијата на самите активности.

младите се движечката сила секаде во општеството,
па така и во нашата општинска организација.
благодарни сме како тим на раководството за
достигнатите успеси, трудот и заложбата на секој
волонтер и горди на нивниот раст и развој. се
надеваме дека оваа 2024 година ќе ни биде уште
поплодна, похумана и позабавна, и секако исполнета
со многу насмевки на лицата на нашите волонтери и
корисници на услуги.



@red.cross.ohrid

Црвен крст охрид

ohrid@redcross.org.mk

crvenkrst-ohrid.org.mk


